
Was die Kinner heitzedaach so alles wisse  

 
Om Sunndaach beim Friehschoppe – iwwerichsens sinn merr seit e paar Woche im 
Joffche, weil de Herrsch joo ferr mindestens drei Monat zu iss – hott de Schorsch von 
soim Enkel verzählt. 
Ihr Männer, hott de Schorsch gesaat, was die Kinner heitzedaach so alles wisse. Ei doo 
iss joo vill debei, was unserooner nitt waaß. Stellt eich vor, ooner von unserne Enkel, de 
Niklas, der iss elf Johr alt, hott uns omm Freidaach e Bild gezeicht, wasser außem Inter-
net ausgedruckt hott. Doo war unser Erd druff, uffgenumme von so emm Satellit, kuchel-
rund isse unn blau von de Ozeane unn mett weiße Wolke driwwer. Ich guck merr dess 
Bild oo unn doo sächt der Bub doch: Opa, wir sind ziemlich allein im Weltraum. Aber wir 
gehen mit der Erde um, als hätten wir einen Ersatz für sie.  
Ich habben gonz erstaunt oogeguckt, weil so enn Satz hätt ich von emm Elfjährische nitt 
erwart, unn habben gefroocht: Wie moonsden dess, Niklas? Unn woher waaßden dess? 
Doo gibder ze Ontwort: Von unserem Lehrer. Weil wir das Wasser verseuchen, die At-
mosphäre mit Kohlendioxid überladen und weil wir die Wälder abholzen. Was meinst du, 
Opa, was passiert, wenn es keine Bäume mehr gibt? 
Ja, saach ich, dann hawwe merr koo Holz mehr, nitt zum Baue unn aach nitt zum Heize. 
Da hott der Kloone gonz ernsthaft gesaat: Opa, das Wichtigste aber ist, dass dann nicht 
mehr genug Sauerstoff produziert wird. Weißt du das? 
Ich habb mich omm Kopp gekratzt. Ich habbs vergesse, erzähl merrs bitte. 
Also, hott de Niklas gesaat, das ist so: Die Bäume und ihre Blätter sind sehr wichtig für 
das Leben auf der Erde. Durch die Energie der Sonne wird in der Pflanze Sauerstoff 
erzeugt und an die Umgebung abgegeben, der für uns und für fast alle Tiere lebensnot-
wendig ist. Gleichzeitig aber wird dort Kohlendioxid eingelagert und der Luft entzogen.  
Ich saach: Niklas, warum werrn dann uff de gonz Welt die Wälder abgeholzt? 
Ja, hott de Niklas geontwort, das weiß ich. Weil das Tropenholz für Möbel gebraucht 
wird und weil dort, wo Wald gewesen ist, Äcker und Weideland entstehen und Straßen 
und Häuser gebaut werden. 
Ja, habb ich gesaat, awwer dess bassiert halt nitt nor am Amazonas odder in Afrika. 
Aach driwwe bei Kelsterbach sinn fast e Million alde Bäum gefällt worrn, weil dort ferr de 
Fluchhafe gebaut werrd. Wo also Wald war werrd in e paar Monat nor noch Beton soi.  
Opa, hott de Niklas gefroocht, wer das gemacht hat, weiß der nicht, dass es dann bei 
uns weniger Sauerstoff gibt, den wir doch zum Atmen brauchen? 
Ja, saach ich, ess iss sogar noch schlimmer. Der Wald dort driwwe war enn Bannwald. 
Unn so enn Bannwald issen Wald, der so wichdisch iss, dasser nor in Ausnahmefäll ge-
rod werrn derrf. Frieher hatte die Köniche ferr so enn Wald strenge Gesetze, dess Volk 
hott dort koon Baum abhacke derrfe. Unn doomols hott de Könich sicher noch nitt ge-
wusst, dass enn Wald wichdisch iss ferr de Sauerstoff in de Luft. 
Doo hott de Niklas gonz ernsthaft gesaat: Ich glaube, die Könige heute wissen das auch 
nicht.  
De Schorsch hott soim Enkel die Hond uff die Schulter geleecht unn gesaat: Unn wenn-
ses wisse isses dene egal. Weil de Sauerstoff den mir hier nit hawwe, den solle merr 
halt dort atme, wo merr mettem Fluchzeuch hinflieche konn. 
Eiern Honnes.  


